
KULTURA

Performans Nermina Hamzagića na
festivalu u Rijeci
Objavljeno 26/06/2018

POVEZANE VIJESTI: PERFORMANS WELCOME, RIJEKA

Teatarski performans „Welcome” u produkciji udruženja Kontakt i režiji Nermina Hamzagića u utorak, 26. juna, bit će izveden

na bazenima Kantrida u Rijeci u sklopu festivala „Ljeto u prijestolnici”, saopćeno je iz udruženja Kontakt.

Rijeka nosi titulu Europske prijestolnice kulture, a u sklopu toga organizirani su razni programi i kulturna događanja od

sredine juna do sredine jula pod nazivom “Ljeto u prijestolnici”.

U performansu “Welcome” učestvuju Maja Izetbegović, Ermin Bravo, Sanin Milavić, Amar Selimović i Boris Ler.

Performans je nastao s ciljem da preispita naš intimni odnos prema ljudskim sudbinama onih koje nazivamo izbjeglicama.

Gostovanje performansa „Welcome“ u sklopu Rijeka 2020 je podržano od Fonda Otvoreno Društvo.

Performans je realizovan uz podršku Rockefeller Brothers Funda, Ministarstva kulture i sporta Kantona Sarajevo, Festivala

MESS i Olimpijskog bezena Sarajevo.

SPORT

Ubjedljiva pobjeda Urugvaja nad
Rusijom, Saudijska Arabija slavila
protiv Egipta
Objavljeno 26/06/2018

POVEZANE VIJESTI: NOGOMET, RUSIJA 2018, SP

Nogometna reprezentacija Urugvaja pobijedila je selekciju Rusije sa 3:0 u susretu posljednjeg, trećeg kola u A-grupi

Svjetskog prvenstva.

Urugvaj je poveo u 10. minuti golom Luisa Suareza, a Denis Čerišev je u 23. minuti postigao autogol za vodstvo Urugvaja od

2:0. U posljednjoj minuti Edinson Cavani je postigao svoj prvi pogodak na SP-u u Rusiji i tako postavio konačan rezultat 3:0.

Urugaj i Rusija su uoči meča na Samara Areni imali maksimalan učinak i današnji susret odlučivao je pobjednika u grupi.

Urugvajci su tako sa devet bodova osvojili prvo mjesto i u osmini finala igrat će s drugoplasiranom ekipom iz B-grupe. Rusi će

se sastati s pobjednikom grupe B.

U drugom susretu u A-grupi koji nije imao rezultatski značaj Saudijska Arabija je pobijedila Egipat sa 2:1. Muhamed Salah

doveo je Egipat u vodstvo u 22. minuti, a izjednačio je Salman Al-Faraj u 45. minuti iz penala. Pobjedu Saudijskoj Arabiji donio

je Salem Al-Dawsari u 90. minuti.

Tabela A-grupe:

1. Urugvaj 3 3 0 0 5:0 9

2. Rusija 3 2 0 1 8:4 6

3. Saudijska Arabija 3 1 0 2 2:7 3

4. Egipat 3 0 0 3 2:6 0

Susreti trećeg kola u B-grupi igraju se večeras od 20 sati, a sastaju se Iran – Portugal i Španija – Maroko. Uoči ovog kola

Španija i Portugal dijele prvo mjesto sa po četiri boda, treći je Iran s tri, dok je Maroko bez bodova.

BiH remizirala s Austrijom te izborila
plasman u elitu Lige nacija

Allegri četvrti put najbolji trener u
Italiji

Sedam ekipa osiguralo osminu finala
Europske lige

